
Avgust - Oktobar 2026.

NEWSLETTER

Informacije o radu Panela za
ujednačavanje sudske prakse 

Okvirnu konvenciju Vijeća Evrope
o vještačkoj inteligenciji i ljudskim
pravima, demokratiji i vladavini
prava

Praksu Evropskog suda za
ljudska prava od 1. septembra
do 31. oktobra 2026. godine

Stavove sudske prakse Bosne i
Hercegovine

Novosti u Bazi sudskih odluka...

Napomena:

Link određenog zakona iz newslettera vodi do ekrana u koji
trebate unijeti korisničke podatke i nakon prijave potrebno je
ponovo kliknuti na link tog zakona iz newslettera kako bi se isti
otvorio.

DOBRODOŠLI! 

NOVO IZDANJE
NEWSLETTERA VAM
DONOSI:

Web stranica Odjela za sudsku dokumentaciju i edukaciju
Sekretarijata VSTV-a BiH, koji za vas priprema i uređuje
newsletter predstavlja centralno mjesto za pristup izabranim
sudskim odlukama i zakonima sa izmjenama i dopunama, što
značajno olakšava i ubrzava rad  u sudskom postupku.

Korisničke podatke za pristup zakonima možete tražiti putem
e-maila: osde@pravosudje.ba. 

VAŽNO

Operativne smjernice za agencije
za provođenje zakona i tužioce:
identifikacija i istraga finansiranja
terorizma

PROČITAJ VIŠE

Aksoy protiv Srbije (br. 4320/15), 20.10.2026. godine 

Povreda člana 1. Protokola broj 1 Podnosilac predstavke,
Mehmet Alı Aksoy, turski je državljanin rođen 1966. godine,
koji živi u Stadeu (Njemačka). 

Predmet se odnosi na oduzimanje gotovine od
podnosioca predstavke u iznosu većem od 10.000 eura
(EUR), a koju nije prijavio carinskim organima.
Podnosilac predstavke prigovara da je oduzimanje
sredstava, uz istovremeno izricanje novčane kazne,
predstavljalo nezakonito i nesrazmjerno miješanje u
njegovo pravo na mirno uživanje imovine, čime je
prekršen član 1. Protokola br. 1 uz Evropsku konvenciju.

Fišić protiv Hrvatske

Informaciju o najnovijoj presudi Evropskog suda za ljudska
prava, preuzetoj sa web stranice Ureda zastupnika
Republike Hrvatske pred Evropskim sudom za ljudska
prava:

Predmet se odnosi na nemogućnost preispitivanja odluke o
zakupu javne površine.
Povreda člana 6. Ek (pristup sudu).

INFORMACIJE O
PREDMETIMA
ESLJP ZA PERIOD
1. 9. - 31.10. 2026.
GODINE

PROČITAJ VIŠE

Devekom d.o.o. Niš protiv Srbije (br.
16947/22), 13.10.2026. godine 

Povreda člana 1. Protokola broj 1 uz Ek
Podnosilac predstavke je privredno društvo
Devekom d.o.o. Niš, registrovano u Srbiji.
Predmet se odnosi na odbijanje carinskih
organa da isplate kamatu na povrat carinskih
pristojbi koje je to društvo platilo. Podnosilac
predstavke je 2006. godine uvezlo robu iz
Bosne i Hercegovine i Hrvatske u okviru
preferencijalnog carinskog režima, bez
plaćanja carine, u skladu sa tada važećim
zakonom. Carinski organi su 2009. godine
utvrdili da se preferencijalni tretman nije
trebao primijeniti, te su naložili društvu da
plati carinske pristojbe na uvezenu robu. 

Društvo je izjavilo žalbu, ali s obzirom na to da
žalba nije imala suspenzivno dejstvo, moralo je
odmah platiti dospjele iznose. Na kraju,
carinski organi su odlučili da roba koju je
društvo uvezlo zapravo nije podlijegala carini,
te su naložili povrat iznosa plaćenog po tom
osnovu. Međutim, organi su odlučili da kamata
ne treba biti isplaćena. Žalbe podnosioca
predstavke koje se odnose na neisplatu
kamate su odbijene. 

Pozivajući se na član 1. Protokola br. 1 uz
Evropsku konvenciju o ljudskim pravima
(zaštita imovine), podnosilac predstavke tvrdi
da je povrijeđeno njegovo pravo na mirno
uživanje imovine. 

PROČITAJ VIŠE

Draženović protiv Hrvatske

Predmet se odnosi na prigovor diskriminacije
državnog službenika koji nakon višegodišnjeg rada
na određeno vrijeme u državnoj službi nije primljen u
službu na neodređeno vrijeme.
Nedopušten zahtjev.

Puljić protiv Hrvatske

Predmet se odnosi na ukidanje obiteljske mirovine
udovici pokojnog vojnika Hrvatskog vijeća obrane.
Nedopušten zahtjev.

Gvozden protiv Hrvatske

Predmet se odnosi na pravo na pošteno suđenje u
postupku priznavanja staža osiguranja ostvarenog
na okupiranom području Republike Hrvatske (bivša
tzv. SAO Krajina).
Nedopušten zahtjev

PROČITAJ VIŠE

PROČITAJ VIŠE

Zakoni
Republike
Srpske 2026

ZAKON PREUZMI

Zakon o obaveznom
zdravstvenom osiguranju

U „Službenom glasniku Republike
Srpske“, broj 67/26 od 21.7.2026.
godine, objavljen je Zakon o
izmjenama i dopunama Zakona o
obaveznom zdravstvenom
osiguranju, koji je Narodna
skupština Republike Srpske usvojila
na sjednici održanoj 9.7.2026.
godine, a Vijeće naroda 17.7.2026.
godine.

Ovaj zakon stupa na snagu osmog
dana od dana objavljivanja u
„Službenom glasniku Republike
Srpske“

Zakon o ostvarivanju prava na
besplatnu pravnu pomoć u Republici
Srpskoj

U „Službenom glasniku Republike
Srpske“, broj 67/26 od 21.7.2026. godine,
objavljen je Zakon o izmjenama i
dopunama Zakona o ostvarivanju prava
na besplatnu pravnu pomoć u
Republici Srpskoj, koji je Narodna
skupština Republike Srpske usvojila na
sjednici održanoj 9.7.2026. godine, a
Vijeće naroda 17.7.2026. godine.

Ovaj zakon stupa na snagu osmog dana
od dana objavljivanja u „Službenom
glasniku Republike Srpske“.

ZAKON PREUZMI

https://pravosudje.ba/vstvfo/B/141/gis-mapa
https://csd.pravosudje.ba/vstvfo/S/142/article/166718
https://csd.pravosudje.ba/vstvfo/S/142/article/166718
https://csd.pravosudje.ba/vstvfo/S/142/article/166722
https://csd.pravosudje.ba/vstvfo/S/142/article/166722

U Bazi sudskih odluka dostupno je 31 774
odabranih odluka sudova u Bosni i
Hercegovini iz građanske,  krivične i
upravne oblasti, sa vezanim odlukama iz
istog predmeta.

Uvid u sudske odluke sudova pruža
mogućnost da se informišete o dužini
trajanja postupka, troškovima, ishodima
sudskog postupka i slično.

Odluke su anonimizirane prema Uputstvu
VSTV-a za anonimizaciju iz 2024. godine, te
radi boljeg informisanja javnosti i
razumjevanja sudskih postupaka u
odlukama su dostupni između ostalog
nazivi javnih ustanova, pravnih lica, te
imena lica koja u službenom svojstvu
učestvuju u sudskim postupcima.
 

Baza sudskih
odluka

AKTUELNOSTI 

https://csd.pravosudje.ba/vstvfo/B/142/kategorije-vijesti/141/simple


VSTV BiH nastavlja unapređenje
objavljivanja sudskih i tužilačkih odluka,

akata i informacija o predmetima 

VSTV BiH nastavlja unaprijeđivati objavljivanje sudskih i tužilačkih
odluka, akata i informacija o predmetima 

Radna grupa VSTV-a BIH za analizu i unapređenje objavljivanja sudskih i tužilačkih odluka sastala se 8. i 9. oktobra 2026.
godine kako bi nastavila razgovore o proaktivnoj transparentnosti bh. pravosuđa, naročito u predmetima od javnog
interesa.

Razmatrani su primjeri dobrih praksi objava na službenim web stranicama pravosudnih institucija koji će biti predstavljeni
kroz Praktikum za primjenu Smjernica VSTV-a BiH i Pravilnika o objavljivanju sudskih odluka Republike Srpske. Istaknuto
je da transparentnost zahtijeva kontinuirano balansiranje i uspostavu ravnoteže između privatnog i javnog interesa, te
razumijevanje specifičnih okolnosti predmeta o kojem se informacija objavljuje, kao i da se tim okolnostima treba
prilagoditi stepen zaštite ličnih podataka. 

Izvještaj Radne grupe sa nalazima i preporukama za unapređenje biće predstavljen Visokom sudskom i tužilačkom vijeću
Bosne i Hercegovine. 

PROČITAJ VIŠE

Za članove disciplinskih komisija Visokog sudskog i tužilačkog vijeća Bosne i Hercegovine kao i za lica sa liste rezervnih članova ovih
komisija, dana 21. i 22. septembra 2026. godine održana je šesta po redu obuka pod nazivom „Jačanje disciplinske odgovornosti
sudija i tužilaca i transparentnosti disciplinskog postupka u Bosni i Hercegovini“. 

Ponovo je razmatran standard disciplinske odluke u smislu kvaliteta obrazloženja, dosljednost sa prethodnim odlukama i pitanje
izricanja disciplinskih mjera, njihove proporcionalnosti i odvraćajućeg efekta na druge sudije i tužioce u smislu preventivnog
djelovanja.

Učesnici skupa su se upoznali sa novom bazom disciplinskih odluka koja po prvi put omogućava pretraživost odluka po vrsti
prekršaja i izrečenoj mjeri, što j svakako predstavlja značajan iskorak za ujednačavanje disciplinske prakse, te obavještavanje
javnosti.  Baza je dostupna na linku  https://www.pravosudje.ba/vstvfo/E/141/kategorije-vijesti/1172/12029/4596, dok zaključke sa
ovog skupa možete preuzeti putem donje oznake “pročitaj više”.

Razmatrana novija disciplinska
praksa disciplinskih komisija
VSTV-a BiH

PROČITAJ VIŠE

https://pravosudje.ba/vstvfo/B/142/article/134644

Održan panel za ujednačavanje
sudske prakse iz krivične oblasti

U koordinaciji sa Visokim sudskim i tužilačkim vijećem Bosne i
Hercegovine, dana 19. oktobra 2026. godine u prostorijama Vrhovnog
suda Republike Srpske u Banja Luci održan je sastanak Panela za
ujednačavanje sudske prakse iz krivične oblasti. 

Diskusija je vođena na temu neodređenih vrijednosnih obilježja krivičnih
djela u krivičnim zakonima u Bosni i Hercegovini. Entitetiski vrhovni
sudovi su 2004. godine usvojili načelna pravna mišljenja dostupna na
linku: Kategorije vijesti | pravosudje.ba kojim su ove neodređene
kategorije konkretizovane.

Diskusija po ovom pitanju nastaviće se naredne godine kako bi se
navedeni parametri što više uskladili i time odagnala potencijalna
nejednakost građana.

Na sastanku su učestvovale sudije krivičnih odjeljenja sudova najviše
instance u Bosni i Hercegovini uz učešće predstavnika VSTV-a BiH, a
sastanak je otvorila predsjednica Vrhovnog suda Republike Srpske
Daniela Milovanović. 

Tom prilikom istakla je da sastajanje sudija najviših sudskih instanci šalje
snažnu poruku javnosti o spremnosti da zajednički razmatraju važna
pitanja u pogledu neujednačene sudske prakse radi jačanja pravne
sigurnosti i vladavine prava

